
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 

universiteti kafedra mudiri; 

Article / Original Paper 

THE CONTENT AND ESSENCE OF THE DEVELOPMENT OF MORAL VALUES 
OF STUDENTS BASED ON THE SPIRITUAL HERITAGE OF TEMURIAN 
PRINCES 

Kurbanova Dilafruz Toshturdiyevna 
Acting Associate Professor of the Department of Pedagogy and Psychology (PHD) of the 
Samarkand Branch of the Tashkent International University of Kimyo 

Abstract. This article analyzes the issues of developing the moral values of female students based on the spiritual 
and moral heritage of the Timurid princesses who lived and worked during the Timurid era and actively 
participated in the life of society - Saroy Mulk Khanum, Gavharshad Begum, Robiya Sulton Begum, Zuhra Begum, 
and other historical figures. The article covers the concept of moral education, its content, the moral qualities 
manifested in the activities of the Timurid princesses, and ways to integrate them into the spiritual and educational 
processes in higher educational institutions. 

Keywords: Timurid queens, spiritual heritage, moral values, female students, spiritual education, higher 
education. 

TEMՍRIY MALIKALAR MAʼNAVIY MEROSI ASOSIDA TALABA-QIZLARNING 
AXLOQIY QADRIYATLARINI RIVOJLANTIRISHNING MAZMՍNI VA MOHIYATI 

Qurbonova Dilafruz Toshturdiyevna 
Toshkent Kimyo xalqaro universiteti  
Samarqand filiali Pedagogika va psixologiya kafedrasi  
(PHD) p.f.b.f.d. v.b.dotsenti 

Annotatsiya. Mazkur maqolada Temuriylar davrida yashab ijod qilgan va jamiyat hayotida faol ishtirok etgan 
temuriy malikalar – Saroy Mulk xonim, Gavharshod begim, Gladanbegim begim, Zebiniso begim va boshqa tarixiy 
shaxslarning maʼnaviy-axloqiy merosi asosida talaba-qizlarning axloqiy qadriyatlarini rivojlantirish masalalari 
tahlil qilinadi. Maqolada axloqiy tarbiya tushunchasi, uning mazmuni, temuriy malikalar faoliyatida namoyon 
boʻlgan axloqiy fazilatlar, ularni oliy taʼlim muassasalarida maʼnaviy-maʼrifiy jarayonlarga integratsiya qilish 
yoʻllari yoritiladi. 

Kalit soʻzlar: temuriy malikalar, maʼnaviy meros, axloqiy qadriyatlar, talaba-qizlar, maʼnaviy tarbiya, oliy taʼlim. 

DOI: https://doi.org/10.47390/SPR1342V6SI3Y2026N34  

“Jamiyat hayotining tanasi iqtisodiyot boʻlsa, uning joni va ruhi maʼnaviyatdir” – 

Prizdentimiz Sh.Mirziyoyev soʻzlaridan shuni anglashimiz mumkinki,  davlatning har qaysi 

sohasi maʼnaviy soha rivojisiz tasavvur qilish qiyin. Bunda maʼnaviy tarbiya oila va tarbiyaviy 

muassasalar hamda jamoat tashkilotlari doirasida amalga oshiriladi. Har qanday maʼnaviy 

tarbiya fenemon sifatida taʼlim bilan chambarchas bogʻliq holdagina mavjud boʻladi. Chunki, 

taʼlim va maʼlumot olish jarayonida shaxsning bilimi koʻpayibgina qolmay, balki maʼnaviy-

axloqiy sifatlarining qaror topishi ham tezlashadi. Shu bois milliy tariximiz, buyuk ajdodlarimiz 

https://doi.org/10.47390/SPR1342V6SI3Y2026N34

qoldirgan boy maʼnaviy merosga tayanib, tarbiya jarayonini tashkil etish muhim ahamiyat kasb 

etadi [1].  

Oʻzbekiston tarixida Temuriylar davri nafaqat siyosiy va harbiy yutuqlari, balki yuksak 

madaniyat, ilm-fan va maʼnaviyat taraqqiyoti bilan ham alohida oʻrin egallaydi. Bu davrda 

temuriy malikalar jamiyatning ijtimoiy, madaniy va maʼrifiy hayotida faol ishtirok etib, 

oʻzlarining axloqiy fazilatlari bilan ibrat maktabini yaratganlar [6]. Ularning maʼnaviy merosi 

bugungi talaba-qizlar tarbiyasida muhim manba boʻlib xizmat qilishi mumkin. 

Mamlakatda maʼnaviyat va maʼrifatni yսksaltirishda bolalarni milliy va սmսminsoniy 

qadriyatlar rսhida tarbiyalashga katta eʼtibor qaratilmoqda. Ushbս Davlat dastսrida, avvalo, 

ham jismoniy, ham maʼnaviy jihatdan sogʻlom, mսstaqil fikrlay oladigan, yսksak intellektսal 

salohiyatli, chսqսr bilimli va zamonaviy dսnyoqarashga ega, mamlakat taqdiri va kelajagi 

սchսn masʼսliyatni oʻz zimmasiga olishga qodir barkamol avlodni rivojlantirish, davlat va 

jamiyatning barcha kսch va imkoniyatlarini ana shս maqsadlarga safarbar etishga doir keng 

miqyosli chora-tadbirlarni amalga oshirish koʻzda tսtilgan. Dastսr yuz maqsaddan iborat boʻlib, 

սnda oilada mehr-oqibat va oʻzaro hսrmat mսhiti, yսksak axloqiy va maʼnaviy qadriyatlarni 

barqaror qilish, yosh oilalarni moddiy qoʻllab-qսvvatlash, onalik va bolalikni mսhofaza qilish, 

xotin-qizlarning oʻz iqtidorini roʻyobga chiqarish սchսn zarսr sharoitlar yaratish kabi vazifalar 

belgilangan [2]. 

Shսningdek, Vazirlar Mahkamasining 2019-yil 31-dekabrdagi 1059-sonli “Uzlսksiz 

maʼnaviy tarbiya konsepsiyasi”da ham odobli, axloqiy fazilatlarga ega, yսksak maʼnaviyatli, shս 

bilan birga bilimdon, zսkko, rսhan va jismonan sogʻlom, keng dսnyoqarash va tafakkսrga ega, 

zamonaviy kasb-hսnar egasi boʻlgan vatanparvar yoshlarni yetishtirib berish masalasi ham 

alohida taʼkidlab oʻtilgan. Oʻzbekistonda yoshlar tarbiyasini zamonaviy asosda ilmiy-texnologik 

isloh qilish borasida olib borilayotgan ishlar սni bսgսngi kսn ehtiyojlaridan kelib chiqqan holda 

ilmiy asoslangan tayanch kompetensiyalar, fazilatlar asosida rivojlantirishni talab etmoqda [3]. 

Hozirgi davrda oliy taʼlim muassasalarida tahsil olayotgan talaba-qizlarning axloqiy 

qadriyatlarini shakllantirish va rivojlantirish masalasi davlat siyosati darajasidagi ustuvor 

vazifalardan biri hisoblanadi. Globallashuv, raqamli madaniyat va ommaviy axborot vositalari 

taʼsirining kuchayishi yoshlar ongida milliy va umuminsoniy axloqiy mezonlarga nisbatan 

muayyan boʻshliqlarni yuzaga keltirmoqda [4]. Ayniqsa, talaba-qizlarning maʼnaviy 

barqarorligi, ijtimoiy masʼuliyati va axloqiy immunitetini mustahkamlash zamonaviy taʼlim 

tizimi oldida turgan dolzarb muammolardan sanaladi. 

Shu nuqtai nazardan, temuriy malikalar maʼnaviy merosini ilmiy-pedagogik jihatdan 

oʻrganish va uni talaba-qizlar axloqiy tarbiyasiga tatbiq etish muhim ahamiyat kasb etadi. 

Temuriy malikalar hayotida namoyon boʻlgan maʼrifatparvarlik, adolatparvarlik, 

vatanparvarlik va insonparvarlik gʻoyalari bugungi yosh ayollarning shaxsiy va ijtimoiy 

kamolotida samarali tarbiyaviy omil boʻla oladi [5].  Mazkur mavzuning dolzarbligi shundaki, u 

tarixiy meros va zamonaviy taʼlim ehtiyojlarini uygʻunlashtirgan holda, talaba-qizlarda 

mustahkam axloqiy pozitsiya va milliy qadriyatlarga sadoqatni shakllantirishga xizmat qiladi. 

Temuriylar davrida ayollar, xususan malikalar davlat va jamiyat hayotida muhim oʻrin 

tutgan. Saroy Mulk xonim Amir Temurning yaqin maslakdoshi sifatida ilm-fan va madaniyat 

homiysi boʻlgan. U madrasa va masjidlar qurilishiga homiylik qilgan, olim va fozillarni qoʻllab-

quvvatlagan [6].  

Gavharshod begim esa Hirot madaniy muhitining yuksalishida beqiyos hissa qoʻshgan. 

Uning tashabbusi bilan qurilgan Gavharshod madrasasi va masjidi nafaqat diniy, balki ilmiy 

markaz sifatida mashhur boʻlgan [5].  Gavharshod begimning adolatparvarligi, xalqparvarligi 

va maʼrifatga boʻlgan eʼtibori uning yuksak axloqiy qiyofasini namoyon etadi. 

Robiya Sulton begim va boshqa temuriy malikalar ham oʻz faoliyatlari orqali ayollarning 

jamiyatdagi nufuzini oshirish, maʼnaviy muhitni sogʻlomlashtirishga xizmat qilganlar. Ularning 

hayoti va faoliyati bugungi kunda ayol shaxsining ijtimoiy faolligi va axloqiy barkamolligi uchun 

tarixiy asos boʻlib xizmat qiladi. 

Temuriy malikalar maʼnaviy merosini tahlil qilish orqali quyidagi asosiy axloqiy 

fazilatlarni ajratib koʻrsatish mumkin: 

– Maʼrifatparvarlik – ilm-fan va taʼlimni qoʻllab-quvvatlash, yosh avlod tarbiyasiga eʼtibor; 

– Adolatparvarlik – jamiyatda ijtimoiy tenglik va haqqoniylikni taʼminlashga intilish; 

– Vatanparvarlik – davlat va xalq manfaatlarini shaxsiy manfaatlardan ustun qoʻyish; 

– Mehr-oqibat va muruvvat – muhtojlarga yordam berish, insonparvarlik gʻoyalarini 

targʻib etish; 

– Masʼuliyat va sadoqat – oilaga, jamiyatga va davlatga nisbatan masʼuliyatli munosabat. 

Mazkur fazilatlar talaba-qizlarning axloqiy qadriyatlarini rivojlantirishda muhim 

tarbiyaviy resurs hisoblanadi. 

Talaba-qizlarda axloqiy qadriyatlarni rivojlantirish mazmuni ularning shaxsiy 

ehtiyojlari, yosh xususiyatlari va ijtimoiy tajribasini inobatga olgan holda tashkil etilishi lozim. 

Bu jarayonda temuriy malikalar merosidan foydalanish quyidagi yoʻnalishlarda amalga 

oshiriladi: 

– Tarixiy-maʼrifiy bilimlarni boyitish; 

– Axloqiy ideal va namunalarni shakllantirish; 

– Milliy oʻzlikni anglash va iftixor tuygʻusini kuchaytirish; 

– Ijtimoiy faollik va fuqarolik masʼuliyatini oshirish. 

Mazkur mazmun talaba-qizlarda mustahkam axloqiy pozitsiyani shakllantirishga xizmat 

qiladi. 

Temuriy malikalar maʼnaviy merosini oliy taʼlim tizimida samarali qoʻllash uchun 

quyidagi pedagogik mexanizmlar taklif etiladi: 

– Maʼnaviyat va maʼrifat soatlarida temuriy malikalar hayoti va faoliyatiga bagʻishlangan 

mavzularni kiritish; 

– Seminar va davra suhbatlarini tashkil etish; 

– Ilmiy maqola, esse va loyihalar orqali talaba-qizlarning mustaqil izlanishlarini qoʻllab-

quvvatlash; 

– Tarixiy obidalar va muzeylarga tashriflar uyushtirish. 

Ushbu yondashuvlar talaba-qizlarning axloqiy qadriyatlarini amaliy faoliyat bilan 

uygʻun holda rivojlantirish imkonini beradi. 

Xulosa oʻrnida shuni aytish mumkinki,  temuriy malikalar maʼnaviy merosiga asoslangan 

tarbiyaviy ishlar talaba-qizlarning axloqiy qarashlarida ijobiy oʻzgarishlarni yuzaga keltiradi. 

Xususan, ularning milliy qadriyatlarga hurmati, ijtimoiy faolligi va maʼnaviy masʼuliyati ortadi.  

Talaba-qizlar temuriy malikalarni nafaqat tarixiy shaxs, balki zamonaviy hayot uchun ham 

dolzarb boʻlgan axloqiy ideal sifatida qabul qiladilar. Bu esa tarbiya jarayonining 

samaradorligini oshiradi. 

